
Na osnovu člana 56. Zakona o organizaciji organa uprave u Federaciji Bosne i Hercegovine (''Službene novine Federacije Bosne i Hercegovine'', broj 35/05) člana 72. stav 6. Zakona o izvršenju budžeta Tuzlanskog kantona za 2026. godinu („Službene novine Tuzlanskog kantona“, broj: 18/25, 3/26 i 8/26) i Poglavlja IV tačka 2. Tabela 1. redni broj 2., Programa mjera zdravstvene zaštite životinja na području Tuzlanskog kantona za 2026. godinu, broj: 04/1-20-017698/26, od 03.06.2026. godine, na koji je Vlada Tuzlanskog kantona dala saglasnost Odlukom, broj: 02/1-20-017698-2/26, od 16.06.2026. godine, a u vezi sa članom 124., 46.  Zakona o veterinarstvu u Bosni i Hercegovini (Službeni glasnik Bosne i Hercegovine, broj: 34/02) i članom 46. i 47. Zakona o veterinarstvu („Službene novine Federacije Bosne i Hercegovine“, broj: 46/00) te Pravilnikom o postupku isplate nadoknade štete za neškodljivo uklonjene seropozitivne životinje ("Službene novine Federacije Bosne i Hercegovine" broj: 98/12 i 88/18), Ministar poljoprivrede, šumarstva i vodoprivrede d o n o s i 

O D L U K U
           o naknadi za eutanazirane životinje na području Tuzlanskog kantona za                     2026. godinu

I

		Ovom Odlukom odobrava se finansiranje mjera zdravstvene zaštite životinja na području Tuzlanskog kantona, „Naknada za eutanazirane životinje“, na području Tuzlanskog kantona za 2026. godinu, iz sredstava planiranih Budžetom Tuzlanskog kantona za 2026. godinu, razdjel 14, glava 01, potrošačko mjesto 0001, u iznosu od 50.000,00 KM (slovima: pedesetitrihiljadakonvertibilnihmaraka  i 00/100).

II 

            Sredstva iz tačke I ove Odluke obezbijediće se iz sredstava predviđenih Programom mjera zdravstvene zaštite životinja na području Tuzlanskog kantona za 2026. godinu  poglavlje IV, tačka 2. Rashodi, Tabela 1. redni broj. 2. „Naknada za eutanazirane životinje“ i to u slučajevima zaraznih bolesti sa liste A i naročito opasnih zaraznih bolesti i zoonoza
a) kada je izbijanje zarazne bolesti ili sumnje na zaraznu bolest odmah prijavljeno;
b) kada je obavljeno obavezno preventivno vakcinisanje u određenim vremenskim periodima, kao i dijagnostičko i drugo ispitivanje životinja;
c) ako su implementirane i druge propisane i određene mjere za sprečavanje i suzbijanje bolesti.

III

Sredstva će se doznačiti vlasnicima eutaniziranih životinja, nakon što se izvrše mjere koje je rješenjem naložio Glavni Federalni veterinarski inspektor, ukoliko su zadovoljeni zakonski uslovi za odobravanje prava na naknadu.

Vlasnik podnosi obrazac zahtjeva koji moze preuzeti na web stranici Ministarstva poljoprivrede, sumarstva i vodoprivrede (https://mpsvtk.gov.ba/obavjestenja-i-rezultati-) uz koji prilaže slijedeću dokumentaciju: 

a) Potvrdan laboratorijski nalaz;
b) Rješenje Glavnog federalnog veterinarskog inspektora kojim se nalaže sprovođenje mjera;
c) Zapisnik komisije o izvršenoj eutanaziji i neškodljivom uklanjanju kao i Zapisnik o eutanaziji sačinjen od kantonalnog inspektora;
d) Zapisnik komisije o procjeni vrijednosti životinja i predmeta;
e) Pasoš životinje;
f) Dokaz o provedenim mjerama za prethodnu godinu (Potvrda o provedenim obaveznim mjerama Prilog V Programa za sve vrsta životinja);
g) Dokaz da je na pčelinjacima u periodu mart/april 2026. godine obavljen klinički pregled pčelinjaka

	U slučaju pojave uginuća životinje ili više životinja sa istim ili sličnim simptomima, odnosno kada životinja naglo ugine bez vidljivog uzroka, vlasnik uz zahtjev za nadoknadu štete dostavlja slijedeću dokumentaciju: 

a) fotografiju uginule životinje sa vidljivom ušnom markicom;
b) dokaz o utvrđenoj zaraznoj bolesti (laboratorijski ili patohistološki nalaz); 
c) zapisnik veterinara iz veterinarske stanice o izvršenom pregledu sa podacima o broju životinja, ušnoj markici, mjestu uginuća i epidemiološkom istraživanju;
d) zapisnik komisije o procjeni štete na osnovu zapisnika veterinara iz veterinarske stanice.

IV

Postupak za isplatu nadoknade pokreće se na zahtjev vlasnika. Zahtjev se podnosi kantonalnom ministarstvu na naprijed navedenom obrascu u roku od sedam dana od dana izvršenja neškodljivog uklanjanja životinje.
V

Nakon provedenog postupka za utvrđivanje prava na nadoknadu štete 50% sredstva osigurava i isplaćuje kantonalno ministarstvo. 

 Na osnovu dokumentacije iz člana 7.  Pravilnika i rješenja kantonalnog ministarstva o pravu vlasnika na nadoknadu, Federalno ministarstvo isplaćuje vlasniku preostalih 50% od procijenjene vrijednosti životinje.

Za realizaciju ove Odluke zadužuje se Ministarstvo poljoprivrede, šumarstva i vodoprivrede Tuzlanskog kantona i Ministarstvo finansija Tuzlanskog kantona.

VI

Ova Odluka stupa na snagu danom donošenja, a bit će objavljena u ''Službenim novinama Tuzlanskog kantona''.

O b r a z l o ž e nj e
uz Odluku o naknadi za eutanazirane životinje na području Tuzlanskog kantona za 2026. godinu
Odredbama Zakona o veterinarstvu u Bosni i Hercegovini („Službeni glasnik BiH“, broj: 34/02) i Zakona o veterinarstvu ("Službene novine Federacije Bosne i Hercegovine" broj: 46/00) propisana je obaveza da kantoni u svojim budžetima osiguravaju sredstva, i to za: isplatu naknada za ubijene i zaklane životinje i uništene predmete tokom provođenja naređenih mjera.
Članom 8. Zakona o veterinarstvu FBiH propisane su sljedeće zarazne bolesti životinja od kojih su neke zoonoze čije je suzbijanje i iskorjenjivanje od posebnog interesa za Federaciju Bosne i Hercegovine, a koje su određene listom"OIE-a" (OFFICE INTERNACIONAL DES EPIZOOTIES):
1. Bedrenica	Anthrax
2. Bjesnilo	Rabies(Lyssa)
3. Bruceloza	Brucellozis
4. Enzootska leukoza goveda	Leucozis enzootika bovini
5. Goveđa spongioformna encefalopatija 	Encephallopathia spongioformis
6. Klasična kuga svinja	Pestis suum
7. Newkastelska bolest	Morbus Newkastle
8. Slinavka i šap	Aphtae epizooticae
9. Trihineloza	Trichinellosis
10. Tuberkuloza	Tuberkulosis

Odlukama o dopuni liste zaraznih bolesti životinja od posebnog interesa za Federaciju Bosne i Hercegovine („Službene novine Federacije BiH“ broj: 76/16 i 90/23) Lista zaraznih bolesti je dopunjena tako što su  Bolesti plavog jezika,  Bolest kvrgave kože i Afrička svinjska kuga određene kao zarazne bolesti životinja od posebnog interesa za Federaciju.
         S obzirom na naprijed navedeno, kao i na potrebu za unaprijeđenje zdravlja životinja na području Tuzlanskog kantona, Ministarstvo poljoprivrede, šumarstva i vodoprivrede Tuzlanskog kantona (u daljem tekstu: Ministarstvo) je donijelo Program mjera zdravstvene zaštite životinja, na području Tuzlanskog kantona, za 2026. godinu, na koji je data saglasnost Vlade Tuzlanskog kantona (u daljem tekstu: Program), u skladu sa članom72., stav (6). Zakona o izvršenju budžeta Tuzlanskog kantona za 2026. godinu („Službene novine Tuzlanskog kantona“, broj: 18/25, 3/26 i 8/26). 
	Ukupna sredstva za realizaciju Programa u 2026. godini, u visini od 600.000,00 KM, trošit će se za Podmirenje dijela troškova za vještačko osjemenjivanje krava, naknadu za eutanazirane životinje, troškove provođenja mjera zdravstvene zaštite životinja po naređenju Kantonalne uprave za inspekcijske poslove Tuzlanskog kanton i troškove mjera veterinarskog javnog zdravstva, troškove provođenja mjera dijagnostičkog ispitivanja na brucelozu i tuberkulozu muških životinja starijih od 12 mjeseci, troškove kontrole zdravlja vimena krava u laktaciji (CMT) i Izolaciju i identifikaciju uzročnika mastitisa sa antibiogramom (kod krava sa pozitivnim CMT testom) i troškove eutanazije, na način i u visini, kako slijedi
Tabela 1.
	Vrsta
	Namjena
	Plan za 2026.
	Participacija KM/grlu
	
Participacija ukupno/KM


	Goveda
	Podmirenje dijela troškova za vještačko osjemenjivanje krava (prvi puta) 
za period od  01.01.2026. do 30.06.2026. godine
za period od 01.07.- 30.11.2026. godine
	6.500 grla
6.500 grla
	20.00 KM
20,00 KM
	
130.000,00 KM
130.000,00 KM

	
	Naknada za eutanazirane životinje
	
	-
	
50.000,00 KM

	
	Troškovi provođenja mjera zdravstvene zaštite životinja po naređenju Kantonalne uprave za inspekcijske poslove Tuzlanskog kantona

	
	-
	

15.000,00 KM

	
	Troškovi mjera veterinarskog javnog zdravstva:
· za potrebe uzimanja službenih uzoraka u sklopu službenih kontrola subjekata u poslovanju sa hranom, 
·  slanje dijagnostičkog materijala na Veterinarski fakultet Sarajevo (sumnja na zarazne bolesti zoonotičnog karaktera)

	
	-
	
10.000,00 KM

            5.000,00 KM



	
	Troškovi provođenja mjera dijagnostičkog ispitivanja na brucelozu i tuberkulozu muških životinja starijih od 12 mjeseci 
	1400 grla  
	        25,00 KM
	
35.000,00 KM


	
	a) Kontrola zdravlja vimena krava u laktaciji (Kalifornija mastitis test – CMT)
b) Izolacija i identifikacija uzročnika mastitisa sa antibiogramom (kod pozitivnih CMT testova)
	     8200 grla
     
       800      
     uzoraka
	         15,00 KM

         36,00 KM
	
          123.000,00 KM
            28.800,00 KM

	
	Troškovi eutanazije
	
	-
	
   10.000,00 KM

	
	Neraspoređena sredstva
	
	
	   63.200,00 KM

	
	UKUPNO
	
	
	
           600.000,00 KM



      Kriteriji na osnovu kojih pravno/fizičko lice ostvaruje pravo na naknadu štete propisani su u članu 46. i 47. Zakona o veterinarstvu u Bosni i Hercegovini, članu 46. i 47. Zakona o veterinarstvu Federacije Bosne i Hercegovine, članu 2. i 3. Pravilnika o postupku isplate nadoknade štete za neškodljivo uklonjene seropozitivne životinje ("Službene novine FBiH", broj: 98/12 i 88/18).
         Procjenu vrijednosti životinje i predmeta utvrđuje Komisija koju imenuje kantonalno ministarstvo nadležno za poslove veterinarstva, u čijem sastavu obavezno mora biti veterinarski inspektor. Nakon provedenog postupka za utvrđivanje prava na nadoknadu štete 50% sredstva osigurava i isplaćuje kantonalno ministarstvo, a na osnovu dokumentacije iz člana 7. Pravilnika i rješenja kantonalnog ministarstva o pravu vlasnika na nadoknadu, Federalno ministarstvo isplaćuje vlasniku preostalih 50% od procijenjene vrijednosti životinje. 
         Kantonalno ministarstvo je dužno odobrene zahtjeve dostaviti Federalnom ministarstvu, na isplatu nadoknade u skladu sa članom 8. stav 2. Pravilnika najkasnije u roku od dvadeset i jednog dana od dana prijema zahtjeva vlasnika neškodljivo uklonjene životinje.	

